
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ,ՓՈՓՈԽՈՒԹՅՈՒՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.Ընթացիկ իրավիճակը և իրավական ակտի ընդունման անհրաժեշտությունը
«Հայաստանի ազգային արխիվ» ՊՈԱԿ-ին ամրացված գույքը տարիներ շարունակ չի փոփոխվել։ Ներկայումս Հայաստանի ազգային արխիվային հավաքածուի պահպանության, հաշվառման և օգտագործման առավել բարվոք պայմանների ապահովման նպատակով «Հայաստանի ազգային արխիվ» ՊՈԱԿ-ի տեխնիկական վերազինման անհրաժեշտություն է առաջացել։ Մասնավորապես, արխիվային հավաքածուի պահպանության նպատակով նախատեսվում է գնել օդակարգավորման (հովացման և տաքացման) նոր համակարգ ք. Երևան, Հր. Քոչար 5/2 հասցեում գտնվող գլխավոր մասնաշենքին կից առաջին և երկրորդ արխիվապահոցների ջերմախոնավային ռեժիմ ապահովելու նպատակով: Նշված արխիվապահոցների մակերեսը կազմում է 3169 քմ, որտեղ պահպանվում են շուրջ 2.9 մլն. արխիվային գործ և փաստաթուղթ: Ներկայիս գործող համակարգը ձեռք է բերվել 2010թ.-ին, այն բաղկացած է երկու հովացման և տաքացման սարքավորումներից, հովացման համակարգն ընդհանրապես չի գործում, իսկ տաքացման համակարգը գործում է հաճախակի խափանումներով: Համակարգը  ֆիզիկապես մաշված է, բազմիցս նորոգվել է, դրա վերականգնումը ֆինանսապես նպատակահարմար չէ: 
Արխիվային հավաքածուի պահպանությունն ապահովելու նպատակով  նախատեսվում է գնել նաև հրդեհային ահազանգման, տեսահսկման և տեսագրման նոր համակարգեր: Արխիվը հանդիսանում է հրդեհավտանգ օբյեկտ, տարածքում առկա է սեփական բարձր լարման ենթակայան և կաթսայատուն: ԱԻՆ և ոստիկանության տեսչական այցերի ժամանակ բազմիցս բարձրաձայնվել է անվտանգության բարձր մակարդակի անհրաժեշտությունը: Արխիվի կենտրոնական կառույցը ընդգրկում է 0.35 հա տարածք, որտեղ առկա է 4 մասնաշենք և 5 օժանդակ շինություն ներկայիս հրդեհային ահազանգման և ավտոմատ գազային հրդեհաշիջման համակարգը գործում է միայն արխիվապահոցներում, նախատեսվում է հրդեհային ահազանգման համակարգը ընդլայնել ամբողջ շենքում, այն միացնելով ԱԻՆ ահազանգման կենտրոնին: 
Արխիվի տարածքում գործող տեսահսկման և տեսագրման համակարգը բաղկացած է ընդամենը 9 տեսախցիկներից և 1 ձայնագրման սարքից, այն ձեռք է բերվել արխիվի ձեռնարկատիրական միջոցների հաշվին և ապահովում է տեսահսկման շատ փոքր տարածք: Անհրաժեշտ է տեսահսկման և տեսագրման հնարավորություն ապահովել նաև 2 դարպասների, բակի և պարսպի հատվածներում, ինճպես նաև շենքի ներսի ընդունարանի, ընթերցասրահների, միջանցքների և արխիվապահոցների հիմնական մուտքերի հատվածներում:
Արխիվային հավաքածուի հաշվառման բարելավման նպատակով անհրաժեշտ է արխիվապահոցներում ներդնել արխիվային գործերի շարժի ավտոմատ հաշվառման համակարգ: Այդ համակարգի ներդրման նպատակով արխիվի միջոցների հաշվին արդեն իսկ կատարվել են որոշակի աշխատանքներ՝ բոլոր արխիվապահոցներին կից նախասրահներում անցկացվել են համակարգչային մալուխներ, ձեռք է բերվել շտրիխ կոդ տպագրող տպիչ և կոդավորումը վերծանող սկաներներ, պատվիրվել է համապատասխան ծրագրային ապահովում: Այժմ նախատեսվում է արդիականացնել արխիվի ցանցային ենթակառուցվածքը, որն ընդգրկում է մալուխային և օպտիկամանրաթելային համակարգերը, ինչպես նաև գլխավոր և միջանկյալ կոմուտացիոն հանգույցները (սերվերներ): Վերջինները մաշված են, սպառել են շահագործման բոլոր ժամկետները: Ցանցային ենթակառուցվածքի համակարգի ներդրման արդյունքում կապահովվի ոչ միայն փաստաթղթերի հաշվառման, այլև պահպանության ապահովման, օգտագործման և համալրման հարցերին առընչվող շատ հարցերի բարելավում:
Ցանցային ենթակառուցվածքի արդիականացմանը զուգահեռ անհրաժեշտ է ձեռք բերել նաև համակարգչային սարքավորումներ։ «Հայաստանի ազգային արխիվ» ՊՈԱԿ-ում շահագործվող շուրջ 220 համակարգիչների և 80 համակարգչային այլ տեխնիկայի ճնշող մեծամասնաությունը գնվել է արխիվի ձեռնարկատիրական միջոցների հաշվին, այդ նպատակով վերջին բյուջետային հատկացումը կատարվել է 2007թվականին: 
Միևնույն ժամանակ, աշխատանքներ են տարվում Հայաստանի ազգային արխիվում գտնվող փաստաթղթերի և այլ նյութերի թվայնացման ուղղությամբ, արդյունքում տարվա կտրվածքով թվայնացնելով մոտ 250 հազար փաստաթուղթ: ՀՀ ազգային արխիվային հավաքածուի մաս են կազմում արխիվում պահպանվող շուրջ 250 միլիոն մշտական պահպանության փաստաթղթերը, որոնցից մոտ 6 միլիոնը առանձնապես արժեքավոր և հազվագյուտ փաստաթղթեր են: Արխիվի առաջնահերթություններից է այդ փաստաթղթերի թվայնացումը: Թվայնացման աշխատանքների ծավալների մեծացման համար անհրաժեշտ է ձեռք բերել նոր թվայնացնող սարքեր:
Այսօր Հայաստանի ազգային արխիվն ունի 5 թվայնացնող սարք, որոնցով օրական 2 հերթափոխով (12 ժամ) թվայնացվում է 1520 պատկեր (էջ): 10 նոր թվայնացնող սարք ձեռք բերելուց հետո հնարավորություն կլինի ընդհանուր առմամբ տարեկան թվայանցնել 800 հազար պատկեր (էջ): Սա հնարավորություն կտա 5 տարվա ընթացքում լուծել Հայաստանի ազգային արխիվի առջև դրված առաջնահերթ և կարևորագույն խնդիրը: 
Արխիվային հավաքածուի օգտագործման հնարավորությունների ընդլայնման նպատակով անհրաժեշտ է մշակել և ներդնել Ազգային արխիվի նոր կայքէջ, քանի որ ներկայիս կայքէջը երկար տարիներ լիարժեք չի գործել: Այն հնարավորություն կտա էլեկտրոնային միջոցներով հանրության լայն շրջանակներին ներկայացնել ՊՈԱԿ-ի գործունեությունը, նպատակներն ու խնդիրները, ինչպես նաև այցելուների համար ապահովել այլ հնարավորություններ: 
Վերոնշյալ խնդիրների լուծմամբ է պայմանավորված ներկայացվող իրավական ակտի ընդունման անհրաժեշտությունը։
2.Առաջարկվող կարգավորման բնույթը
[bookmark: _GoBack] «Հայաստանի ազգային արխիվ» ՊՈԱԿ-ի տեխնիկական վերազինման նպատակով՝ օդափոխության, տեսահսկման, թվայնացման, հրդեհային ահազանգի համակարգերի գնման և տեղադրման, ցանցային ենթակառուցվածքների արդիականացման, համակարգչային սարքավորումների ձեռքբերման նպատակով Գնումների մասին ՀՀ օրենքի 15-րդ հոդվածի 6-րդ մասի համաձայն «Հայաստանի ազգային արխիվ» ՊՈԱԿ-ի կողմից կնքված N ԱԱ-ՕԴՀ-2021/14, ԱԱ-ՀՏՍՍԾ-2021/11, ԱԱ-ՀՏՍՍԾ-2021/11-1, ԱԱ-ՑԵԱԾ-2021/12, ԱԱ-ՀՍՁԲ-2021/13, ԱԱ-ԹՍ-2021/15, ԱԱ-ԿՊՁ-2021/10 ծածկագրերով պետական գնման պայմանագրերի համաձայն անհրաժեշտ է 167,457․8 հազ․ դրամ։ Բացի այդ, ձեռքբերումների արդյունքում «Հայաստանի ազգային արխիվ» ՊՈԱԿ-ի շահութահարկի գծով պարտավորությունները 2021 թվականին կկազմեն 33,491․5 հազ․ դրամ։ Արդյունքում, «Հայաստանի ազգային արխիվ» ՊՈԱԿ-ի տեխնիկական վերահսկաման նպատակով անհրաժեշտ գումարը՝ 200,949,3 հազ․ դրամը նախատեսվում է հատկացնել Հայաստանում արդարադատության ոլորտի բարեփոխումների իրականացմանն աջակցելու նպատակով Հայաստանի կառավարությանը բյուջետային աջակցության ծրագրով նախատեսված գումարներից /նվազեցվող գումարը նախատեսված է հակակոռուպցիոն կոմիտեի շենքի շինարարության նպատակով։ Սակայն  շենքի նախատեսված ծավալով շինարարությունն իրատեսական չէ 2021 թվականին, ինչով էլ պայմանավորված է առաջարկվող նվազեցումը/։  Այս նպատակով կառավարության որոշման նախագծով առաջարկվում է 1228 ծրագրի նախարարության «31001. Հակակոռուպցիոն կոմիտեի շենքային պայմանների ապահովում» միջոցառումից նվազեցնել 200,949,3 հազ․ դրամը և ուղղել պետական բյուջեի 1147 ծրագրի «11001. Արխիվային ծառայություններ» միջոցառմանը։ Ընդ որում, նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա։
3.Ակնկալվող արդյունքը
Նախագծի ընդունման արդյունքում կապահովվի «Հայաստանի ազգային արխիվ» ՊՈԱԿ-ի տեխնիկական վերազինման նպատակով «Գնումների մասին ՀՀ օրենքի 15-րդ հոդվածի 6-րդ մասի համաձայն կնքված պայմանագրերով նախատեսված գումարի վճարումը։ 
4.Նախագիծը մշակող պատասխանատու մարմինը
Որոշման նախագիծը մշակվել է Հայաստանի Հանրապետության արդարադատության նախարարության կողմից:

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունումը ՀՀ 2021 թվականի պետական բյուջեի եկամուտների և ծախսերի փոփոխության չի հանգեցնի:
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

7. Ռազմավարական փաստաթղթերի հետ նախագծի կապի մասին
Նախագիծն առնչվում է Հայաստանի Հանրապետության կառավարության 2021-2026թթ. ծրագրի 4.9 կետին, մասնավորապես, ապահովում է ժառանգության թվայնացումը, ժամանակակից տեղեկատվական տեխնոլոգիաների կիրառման ընդլայնումը, տեղեկատվական շտեմարանների և միացյալ ինքնաշխատ համակարգերի շարունակական զարգացումը։ 
